ՀԻՄՆԱՎՈՐՈՒՄ

   «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ
ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 

		1. Իրավական ակտի նպատակը
	Սույն նախագծի ընդունման նպատակն է ապահովել Հյուսիս-հարավ ճանապարհային միջանցքի ներդրումային ծրագիր - Տրանշ 2-ի շրջանակներում Աշտարակ-Թալին ճանապարհահատվածի շինարարական աշխատանքերի իրականացումը՝ վարկային համաձայնագրի ավարտից հետո, Հյուսիս-հարավ ճանապարհային միջանցքի ներդրումային ծրագիր - Տրանշ 3-ի շրջանակներում Լանջիկ-Գյումրի հատվածի շինարարական աշխատանքների ամփոփումը, և Տրանշ 3-ի շրջանակներում Թալին-Գյումրի ճանապարհահատվածի վրա առկա հաղորդակցուղիների տեղափոխման աշխատանքների համար կնքված գնման պայմանագրերի պատշաճ կատարումը: 

	2. Ընթացիկ իրավիճակը և խնդիրները
Նախագծով առաջարկվում է 1049 «Ճանապարհային ցանցի բարելավում» ծրագրի շրջանակներում «Ճանապարհային դեպարտամենտ» հիմնադրամի կողմից իրականացվող վարկային ծրագրերի միջև կատարել մի շարք վերաբաշխումներ և փոփոխություններ պայմանավորված Հյուսիս-հարավ ճանապարհային միջանցքի ներդրումային ծրագիր - Տրանշ 2 և 3-ի համար կնքված վարկային համաձայնագրերի ավարտով, ինչպես նաև ծրագրերի պատշաճ փակումն իրականացնելու համար,   մասնավորապես․
-1049-21006 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 2» 
[bookmark: _GoBack]       21006 միջոցառման 5112 «Շենքերի և շինությունների շինարարություն» հոդվածով ՀՀ պետական բյուջեով երկրորդ եռամսյակի և աճողական տարվա համար նախատեսված է ընդամենը 4,162,815.2 հազար ՀՀ դրամ, որից վարկային միջոցները կազմում են 2,060,527.4 հազար ՀՀ դրամ, իսկ համաֆինանսավորման միջոցները՝ 2,102,287.8 հազար դրամ: 2024թ-ի դեկտեմբերի 31-ին լրացել է Ասիական զարգացման բանկի (այսուհետ՝ ԱԶԲ) կողմից ֆինանսավորվող Հյուսիս-հարավ ճանապարհային միջանցքի ներդրումային ծրագիր - Տրանշ 2 ծրագրի ավարտման ժամկետը, որից հետո 4 ամիս լուծման ժամանակահատվածում (winding-up period) վարկային միջոցներից վճարվել են մինչև ծրագրի ավարտը ծագած պարտավորությունները: Ծրագրի շրջանակներում շինարարական աշխատանքները ընթանում են 2 տեղամասերում (Ագարակի հնագիտական տարածքը շրջանցող 8կմ ճանապարհահատված և Աշտարակ-Թալին հիմնական ճանապարհի 34կմ հատված), որոնց հետագա ընթացքն ու ավարտն ապահովելու համար անհրաժեշտ են լրացուցիչ միջոցներ պետական բյուջեից: Սույն միջոցները առաջարկում ենք տրամադրել ՀՀ պետական բյուջեի այլ եկամուտների հաշվին (գաղտնի): Նշենք, որ 2 կապալառուների կողմից ներկայացված կատարողականները հաստատվել են և բյուջեով նախատեսված ամբողջ գումարը վճարվել է, սակայն առկա են պարտավորություններ: Միաժամանակ, քանի որ վարկի ժամկետը լրացել է, ուստի այս միջոցառման շրջանակներում չծախսված վարկային միոցները 5112 և 5134 հոդվածներով (588,000 հազար ՀՀ դրամ) նպատակահարմար է վերաբաշխել «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր» թիվ 21012 միջոցառման 5112 հոդվածին, որտեղ աշխատանքները ընթանում են բարձր տեմպերով, և, համաձայն առկա աշխատանքային պլանի, բյուջեով նախատեսված գումարները չեն բավարարի համապատասխան վճարումներ իրականացնելու համար: 
    Սույն փոփոխություններն ազդեցություն չեն ունենում միջոցառման արդյունքային ցուցանիշների վրա։

-1049-11011 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում (Տրանշ 3)» 
Սույն միջոցառումը հանդիսանում է Հյուսիս-հարավ միջանցքի ներդրումային ծրագիր, Տրանշ 3-ի (ինչպես Թալին-Լանջիկ, այնպես էլ Լանջիկ-Գյումրի հատվածների) ընթացիկ պահպանման ծախսերը: ՀՀ պետական բյուջեով 2025թ-ի առաջին եռամսյակի համար և աճողական տարեկան կտրվածքով 4111 հոդվածով նախատեսված է եղել 6,500.0 հազար ՀՀ դրամ գումար միայն աշխատանքի վարձատրության համար, ինչը նախատեսված է եղել մինչև 2025թ-ի ապրիլի 30-ը ծրագրի ղեկավարի և համակարգող ինժեների աշխատավարձերի համար: Հաշվի առնելով, որ շինարարությունը դեռևս ընթանում է, աշխատանքների հանձնման և շահագործման ընդունման աշխատանքները առկա թերությունների պատճառով չեն ավարտվել 2 ճանապարհահատվածների համար էլ, անհրաժեշտություն է առաջանում Ծրագրի ղեկավարի և համակարգող ինժեների հետ երկարացնել աշխատանքային պայմանագրերը մինչև տարեվերջ: Հարկ է նշել, որ միևնույն մասնագետները ներգրավված են նաև Հյուսիս-հարավ ճանապարհային միջանցքի ներդրումային ծրագիր, Տրանշ 5 Գյումրի շրջանցիկ ճանապարհահատվածի կառուցման ծրագրում, որի շրջանակներում այժմ ընթանում են նախագծի մշակման աշխատանքները: Ելնելով վերագրյալից առաջարկում ենք՝ 11016 միջոցառման համաֆինանսավորման միջոցներից կատարել վերաբաշխում և սույն միջոցառման 4111 հոդվածով նախատեսված գումարը ավելացնել 14,155.0 հազար ՀՀ դրամով համաձայն հաշվարկների:
    Սույն փոփոխությունը ազդեցություն չի ունենում միջոցառումների արդյունքային ցուցանիշների վրա։

-1049-21009 «Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 3» 
Հյուսիս-հարավ միջանցքի ներդրումային ծրագիր, Տրանշ 3-ի Լանջիկ-Գյումրի հատվածի շինարարական աշխատանքների հիմնական մասը ավարտվել է և ճանապարհը բացվել է երթևեկության համար, սակայն առկա են դեռևս չավարտված աշխատանքներ, ինչպես նաև ճանապարհահատվածի հանձնման-ընդունման գործընթացը չի ավարտվել: Այս նպատակով պայմանավորվածություն է ձեռք բերվել Եվրոպական ներդրումային բանկի հետ երկարաձգելու վճարումների համար նախատեսված ժամանակահատվածը, որի ընթացքում կիրականացվի հետերաշխիքային գումարների վճարումը: Ելնելով վերագրյալից՝ անհրաժեշտություն է առաջանում իրականացնել տեխնիկական վերահսկողություն նշված աշխատանքների համար և կատարել համապատսախան վճարումներ:  
Սույն միջոցառման ներքո իրականացվում է նաև հողերի օտարման և տարաբնակեցման ծրագրի «Հյուսիս-հարավ միջանցքի ներդրումային ծրագիր, Տրանշ 3, Մ1 Երևան-Գյումրի-Վրաստանի սահման ավտոճանապարհի Լանջիկ-Գյումրի հատվածի մուտքերի կառուցման նպատակով հողերի օտարման և տարաբնակեցման ծրագրի (ՀՕՏԾ) լրացման իրականացում» խորհրդատվական ծառայությունների մատուցման պայմանագրի շրջանակներում իրականացվող աշխատանքների դիմաց վճարումները, ինչպես նաև «Հյուսիս-հարավ միջանցքի ներդրումային ծրագիր, Տրանշ 3, Բենյամին համայնքի մոտակայքում հնագիտական տարածքը շրջանցելու նպատակով՝ Մ1 Երևան-Գյումրի-Բավրա ավտոճանապարհի մոտ 2 կմ  ճանապարհահատվածի նոր նախագծի և Ձորակապ համայնքի կմ93+700 հատվածում գտնվող նոր ուղեանցի համար ՀՕՏԾ հավելված/ՈՒԳՊ-ի իրականացման» ծառայությունների մատուցման պայմանագրի շրջանակներում իրականացվող աշխատանքների դիմաց վճարումները: Երկու պայմանագրերի շրջանակներում աշխատանքները ավարտվել են և ներկայացվել են վերջնական հաշվետվությունները, մինչդեռ ՀՀ բյուջեով նախատեսված է եղել միայն 1 պայմանագիր: Այժմ առկա է 3.5 մլն ՀՀ դրամի պարտավորություն նշված պայմանագրերի շրջանակում:
Այդ նպատակով առաջարկում ենք ավելացնել 21009 միջոցառման 5134 հոդվածով  նախատեսված գումարները 29,050.0 հազար ՀՀ դրամով, որից վարկային միջոցները՝ 10,000.0 հազար ՀՀ դրամ և համաֆինանսավորման մասը՝ 19,050.0 հազար ՀՀ դրամ, ինչը առաջարկում ենք իրականացնել 21011 միջոցառման 5134 հոդվածով նախատեսված վարկային միջոցներից, և 11016 միջոցառման համաֆինանսավորման միջոցներից:
    Սույն փոփոխությունների արդյունքում միջոցառումների արդյունքային ցուցանիշներում ավելացվում է 1 տեխնիկական վերահսկողության և 1 ՀՕՏԾ նախագծման և իրականացման պայմանագրերի քանակները։

-1049-21011 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 3» 
2024թ-ի դեկտեմբերի 31-ին լրացել է Ասիական զարգացման բանկի (այսուհետ՝ ԱԶԲ) կողմից ֆինանսավորվող Հյուսիս-հարավ ճանապարհային միջանցքի ներդրումային ծրագիր - Տրանշ 3 ծրագրի ավարտման ժամկետը, որից հետո 4 ամիս լուծման ժամանակահատվածում (winding-up period) վարկային միջոցներից վճարվել են առկա պարտավորությունները, որոնք ծագել են մինչև ծրագրի ավարտը, ներառյալ Ծրագրի տարեկան ֆինանսական աուդիտը:  
Հաշվի առնելով, որ մինչև Ծրագրի լուծման օրը (ապրիլի 30-ը) Թալին-Լանջիկ ճանապարհահատվածի վերջնական շահագործման ընդունման աշխատանքները չեն ավարտվել, ուստի վերջին վճարման համար նախատեսված գումարները չեն ծախսվել: Հաշվի առնելով, որ այլևս հասանելի չեն վարկային միջոցները, ուստի նպատակահարմար է 21011 միջոցառման 5112 հոդվածի վարկային մասով նախատեսված 360,100.0 հազար ՀՀ դրամ գումարը վերաբաշխել  «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր» թիվ 21012 միջոցառման 5112 հոդվածին, որտեղ աշխատանքները ընթանում են բարձր տեմպերով, և, համաձայն առկա աշխատանքային պլանի,  բյուջեով նախատեսված գումարները ակնհայտորեն չեն բավարարի համապատասխան վճարումներ իրականացնելու համար:

Հյուսիս-հարավ ճանապարհային միջանցքի ներդրումային ծրագիր - Տրանշ 3-ի (այսուհետ՝ Ծրագիր) շրջանակներում Թալին-Գյումրի ճանապարհահատվածի վրա առկա հաղորդակցուղիների՝ կապի մալուխների, գազատարի, էլեկտրական օդային գծերի և ջրամատակարարման խողովակների տեղափոխման աշխատանքների կատարման նպատակով ՀՀ տրանսպորտի և կապի նախարարության (ներկայում ՀՀ տարածքային կառավարման և ենթակառուցվածքների նախարարության, այսուհետ՝ Նախարարություն) կողմից կնքվել են հետևյալ գնման պայմանագրերը՝
· 08․02․2016թ․ N ՏԾԻԳ-ԲԸԱՇՁԲ-2015/5 պետության կարիքների համար կապալի աշխատանքների կատարման պետական գնման պայմանագիր, կապալառու՝ «Մերձմոսկովյան» ԲԲԸ, ‹‹Արտաշատի ԷՑՇ›› ՍՊԸ, «ԲԼԵՍԿ»  ՍՊԸ Հայաստանյան մ/ճ և «Արդիմպեքս» ՍՊԸ» ՀՁ։ 
· 15․04․2016թ․ N ՏԾԻԳ-ՊԸԾՁԲ-2016/1ՏՀ պետության կարիքների համար տեխնիկական հսկողության ծառայությունների մատուցման պետական գնման պայմանագիր, կատարող՝ «ՀՀ նախագծերի պետական արտագերատեսչական փորձաքննություն» ՓԲԸ։
· 20․05․2016թ․ N ՏԿՆ-ԲԸԱՀԾՁԲ-2016/1 պետության կարիքների համար հեղինակային հսկողության ծառայությունների մատուցման պետական գնման պայմանագիր, կատարող՝ «ԷԳԻՍ ԻՆԹԵՐՆԵՅՇՆԼ» ընկերության Հայաստանյան մասնաճյուղ։
Նշված պայմանագրերը (այսուհետ՝ Պայմանագրեր) ֆինանսավորվել են ՀՀ պետական բյուջեի 1049 «Ճանապարհային ցանցի բարելավում» միջոցառման 21011 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 3» ծրագրի 5113 «Շենքերի և շինությունների կապիտալ վերանորոգում» հոդվածի համաֆինանսավորման միջոցներից։
Հաշվի առնելով, որ Պայմանագրերի կնքման օրվա դրությամբ Ծրագիրն իրականացնող կազմակերպություն է հանդիսացել «Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն» ՊՈԱԿ-ը (իրավահաջորդ՝ «Ճանապարհային դեպարտամենտ» հիմնադրամը), ուստի  Պայմանագրերով սահմանվել է, որ վճարումները և դրանց հետ կապված բոլոր պարտավորությունները կատարելու է «Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն» ՊՈԱԿ-ը։
Արդյունքում՝ Պայմանագրերի պատվիրատու հանդիսանում է Նախարարությունը, սակայն ինչպես աշխատանքների ընդունումը, այնպես էլ վճարումները և դրա հետ կապված պարտավորություններն իրականացրել է Ծրագիրն իրականացնող կազմակերպությունը։ Միաժամանակ հավելենք, որ Պայմանագրերի կատարման համար 2022թ․ և 2023թ․ պետական բյուջեների 1049 ծրագրի 21011  միջոցառման 5113 հոդվածով նախատեսվել են ֆինանսական միջոցներ, սակայն համաձայնագրեր չեն կնքվել, մինչդեռ Պայմանագրերի կատարման կարիքը չի վերացել, ուստի անհրաժեշտ է 2025թ․ համար նախատեսել ֆինանսական միջոցներ, որի հիման վրա կկնքվեն համապատասխան համաձայնագրեր՝ Ծրագրի բնականոն ընթացքն և աշխատանքների ավարտն ապահովելու համար։ 
Հիմք ընդունելով վերոգրյալը՝ նախագծով առաջարկվում է կատարել փոփոխություններ և լրացումներ, որով նախատեսվում է Պայմանագրերը ֆինանսավորելու համար, համաձայն նախահաշիվների, 161.293.0 հազար ՀՀ դրամ  ֆինանսական միջոց նախատեսել 1049 ծրագրի 21011 միջոցառման 5113 հոդվածով շինարարական աշխատանքների համար և 6,500.0 հազար ՀՀ դրամ 5134 հոդվածով տեխնիկական և հեղինակային վերահսկողության համար, ինչը առաջարկում ենք իրականացնել 1049 ծրագրի 11016 միջոցառման 4657 հոդվածով նախատեսված համաֆինանսավորման միջոցներից:
-1049-21012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր» 
	Սույն միջոցառման շրջանակներում իրականացվում է Հյուսիս-հարավ միջանցքի զարգացման ծրագրի Քաջարան Ագարակ ճանապարհի 32կմ հատվածի շինարարությունը Եվրասիական զարգացման բանկի ֆինանսավորմամբ, որի շրջանակներում շինարարական աշխաատանքները ընթանում են բարձր տեմպերով: 2025թ-ի առաջին կիսամկայի 8.3 մլրդ գումարի բյուջեի կատարողականը կազմել է 98%, և, հիմք ընդունելով Կապալառուի կողմից ներկայացված աշխատանքային ժամանակացույցը, բյուջեով նախատեսված գումարները բավարար չեն համապատասխան վճարումներ իրականացնելու համար: Հաշվի առնելով, որ 21006 և 21011 միջոցառումների վարկային ծրագրերը ավարտվել են, ապա առաջարկում ենք չծախսված վարկային միոցները 21006 միջոցառման 5112 և 5134 հոդվածներով 588,000 հազար ՀՀ դրամը և 21011 միջոցառման 5112 և 5134 հոդվածներով 363,100 հազար ՀՀ դրամը (ընդամենը՝ 951,100 հազար ՀՀ դրամը) ուղղել 21012 միջոցառման 5112 հոդվածին:

3. Ակնկալվող արդյունքը
Հայաստանի Հանրապետության ճանապարհների վիճակի բարելավում:
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեում առաջացնում է եկամուտների և ծախսերի ավելացում: 
5. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
6. Նախագծի մշակման գործընթացում ներգրաված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Սույն նախագծի ընդունումը կնպաստի ՀՀ կառավարության 2021-2026թթ. ծրագրի 3-րդ բաժնի 3.2 կետով նախատեսված ճանապարհաշինության զարգացման ոլորտում ՀՀ կառավարության հետևյալ ռազմավարական խնդիրների իրագործմանը՝ այն է․ Հյուսիս-հարավ ճանապարհային միջանցքի Տրանշ 2 (Աշտարակ – Թալին, ընդհանուր երկարությունը՝ շուրջ 42 կմ) և Տրանշ 3 (ԹալինԼանջիկ՝ 18,7 կմ, Լանջիկ-Գյումրի՝ 27,5 կմ, ընդհանուր երկարությունը՝ շուրջ 46,2 կմ) ճանապարհահատվածների վերակառուցման աշխատանքների իրականացում և ծրագրի ավարտ:

